
ABSTRAK 

Kajian ini bertujuan mengkaji pemilihan dan penggunaan pelajar Unimas 
terhadap media massa serta meninjau hubungan media massa dengan kecemerlangan 
akademik pelajar di Universiti Malaysia Sarawak, Kota Samarahan. Objektif khusus 
kajian ini ialah (a) untuk mengetahui jenis-jenis maklumat bidang yang menjadi 
keutamaan kepada pelajar Unimas dalam penggunaan media massa, (b) meninjau 
kecenderungan pemilihan jenis media massa di kalangan pelajar, ( c) meninjau kepuasan 
pelajar terhadap jumlah media massa yang dibekalkan oleh Unimas, (d) mengenalpasti 
perbezaan antara gender dengan kriteria pemilihan dan tujuan penggunaan media massa, 
(e) mengkaji sama ada penggunaan media massa meningkatkan pembinaan kognitif dan 
intelektual pelajar Unimas, (f) memerhatikan sama ada kekerapan penggunaan media 
mempengaruhi pencapaian akademik, dan (g) mengkaji sama ada penggunaan media 
cetak dan elektronik mempengaruhi pencapaian akademik pelajar Unimas. Dalam kajian 
ini, seramai 112 orang responden dipilih dengan menggunakan persampelan berkelompok 
dari tujuh fakulti. Kaedah pengumpulan data yang digunakan dalam kajian ini ialah 
kaedah soal selidik. Data yang dikumpul dianalisis dengan menggunakan perisian 
Statistical Package for Social Sciences Version 12. 0 for Window (SPSS). Maklumat ini 
dianalisis berdasarkan statistik deskriptif, ujian-t tidak bersandar, two-way cross 
tabulations dan kolerasi pearson. Hasil kajian menunjukkan tujuan utama penggunaan 
media massa oleh kebanyakan responden adalah untuk mencari maklumat dalam bidang 
akademik dan Internet merupakan media massa yang paling disukai oleh pelajar Unimas 
untuk mencari maklumat keperluan mereka. Selain itu, dapatan menunjukkan 
kebanyakan responden mengatakan bahawa kuantiti media massa yang disediakan di 
Unimas tidak memenuhi keperluan pelajar Unimas. Keputusan analisis Ujian-t tidak 
bersandar menunjukkan tidak terdapat perbezaan antara gender dengan kriteria pemilihan 
media massa. N amun, terdapat perbezaan yang signifikan antara gender dengan tujuan 
penggunaan media massa. Kolerasi pearson menunjukkan penggunaan media mempunyai 
hubungan yang signifikan dengan pencapaian akademik. W alau bagaimanapun, tidak 
terdapat perhubungan yang signifikan antara kekerapan pengunaan media massa dengan 
pencapaian akademik. Keputusan juga menunjukkan terdapat perhubungan yang 
signifikan antara penggunaan media dengan pembinaan kognitif dan intelektual. 

ABSTRACT 

The aim of this study was to verify the selection and media usage of Unimas 
students and also to find out the relation between mass media and academic achievement 
at University Malaysia Sarawak, Kota Samarahan. The specific objectives for this study 
were: (a) to determine types of field's information that Unimas student most interested in, 
(b) to survey types of mass media that most likely to be chosen by student, (c) to observe 
students satisfaction toward mass media quantity in Unimas, (d) to identify differentiation 
between gender influences toward selection criteria and purpose of mass media usage, ( e) 
to study whether mass media usage can stimulate the development of student's cognitive 
and intellectual, (f) to observe whether frequent use of mass media can affect academic 
achievement, (g) to study whether usage of printed and electronic media, can influent 
academic achievement. In this study, 112 respondents from seven faculties were selected 
using quota sampling. The method deployed in this study was questionnaire. The data 
collected were then analyzed by using Statistical Package for Social Sciences (SPSS) 
Statistical software. The results were analyzed using descriptive statistics, t-test, cross­ 
tabulation and Pearson correlation. The finding shows that the main purpose of media 
usage by most of the respondent is to look up for academic information dan Intenet was 
the most favourite media used for information search. Meanwhile, majority of the 
respondent also agree that quantity of mass media that provided by Unimas still can not 
satisfy they needs overall. T-test showed that there is no different between gender 
influent and selection criteria of mass media. However, there have a significant 
differentiation between gender and the purpose of media usage. Pearson correlation 
showed that there is a significant bearing between media usage and academic 
achievement but no significant relation between frequent use of mass media and 
academic achievement. Apart from this, there have a significant relation of mass media 
usage toward cognitive and intellectual development. 

BABl 

PEN GEN ALAN 

1.0 Pengenalan Kajian 

Dewasa ini, perkembangan teknologi yang semakin canggih menyebabkan 

peranan media massa semakin penting dalam semua bidang. Jadi, kajian ini dijalankan 

dengan memfokus kepada kepentingan, fungsi dan pengaruh media massa dalam bidang 

akademik terutamanya dalam Institusi Pengajian Tinggi Awam (IPT A). 

Vivian (1997) menyatakan bahawa media massa tergolong kepada tiga jenis 

kategori berdasarkan teknologi penghasilan iaitu percetakan, elektronik dan fotografik. 

Media percetakan yang utama ialah buku, majalah dan suratkhabar. Media elektronik 

yang utama pula merupakan televisyen, radio, perekodan suara dan web. Manakala media 

utama fotografik pula ialah wayang gambar. Web atau Internet merupakan media massa 

baru yang lebih berbentuk interaktif dan moden jika dibandingkan dengan media 

tradisional (televisyen, suratkhabar dan radio) yang kebanyakan aliran maklumatnya 

dikawal oleh organisasi media tertentu. Pembekalan maklumat dalam web adalah lebih 

banyak dan berbentuk global, justeru pengguna bebas mencari maklumat yang diingini 

melaluinya. 

/ Dari segi pengaruh dan kesan media massa terhadap masyarakat, Vivian 

menyatakan, "Media massa sentiasa dianggap sebagai sumber berita dan hiburan. Ia juga 

membawa mesej pemujukan" (1997, hlm.5). Kenyataan ini disokong oleh Biagi (1996) 

yang menyatakan, "Media massa dapat mempengaruhi cara anda mengundi dan cara anda 

menggunakan wang anda. Kadang kala ia menpengaruhi cara anda makan, bercakap, 

bekerja, belajar dan beristirehat" (hlm.5). 

Kedua-dua kenyataan ini menekankan bahawa media massa bukan sahaja 

membekalkan maklumat dan hiburan untuk memuaskan keperluan orang. Tetapi ia juga 

menyatakan betapa kuatnya pengaruh media massa terhadap pembentukan persepsi, 

sikap, kelakuan dan kehidupan seharian ahli masyarakaf i samping itu, ia juga 

mempengaruhi pegangan ahli masyarakat tentang dasar politik kerajaan dan 

pembentukan budaya masyarakat terutamanya budaya popular. 

Manakala Alexander dan Hanson (2003) menjelaskan bahawa pada masa dahulu, 

media "massa" merujuk kepada mesej yang dihasil oleh organisasi besar untuk mencapai 

audiens yang luas dan pelbagai (heterogeneous). Jadi, kebanyakan audiens dahulu hanya 

menerima kandungan mesej yang sama dengan bulat-bulat. Namun, banyak bentuk media 

pada hari ini telah menggabungkan "massa" dengan "personal" audiens (hibrid) iaitu 

organisasi media (misalnya agensi berita) bukan setakat menggunakan teknologi media 

untuk menyalurkan mesej sahaja tetapi perlu memahami permintaan khalayak juga 

supaya ia dapat menyediakan maklumat yang dapat memenuhi keperluan personal atau 

golongan audiens sasaran tertentu. 

Misalnya, pada masa dahulu, agensi berita hanya berperanan menyalurkan berita 

yang dianggap dapat menarik minat audiens (Public interest) atau penting kepada 

khalayak berdasarkan agenda setting. Ia adalah pengaliran maklumat yang berbentuk satu 

hala dan audiens terpaksa menerima maklumat yang tidak semestinya dapat memenuhi 

permintaan mereka. Tetapi pada masa kini, organisasi media telah menyediakan pelbagai 

jenis maklumat serta berita khas untuk pilihan golongan atau individu tertentu dengan 

